
Armetan ez dago indarra 
Zeruko Argirako presaka artiku-

lu bat egin bear detan une ontan, 
nere begien aurrean "L'Express" 
(1) astekaria, oraiñ urte ateratzen 
asia eta ale ontan amar urte oiek 
gogoratzen dituana daukat. Amar 
urte betetze oiek dirala ta mundu-
ko politiku batzuek artikulak idatzi 
edo galdera batzuek erantzun di-
tuzte astekari ortan eta oein ar-
tean Ben Bella Argeliako gober-
nuaren lendakariak idatzitako itz 
batzuek emen jartzeko tentazioa ez 
det menperatu al izandu. 

Gañera Ben Bella aitatzea ondo 
nator nere asmorako. Lenago Ben 
Bellaren gañean artikulu bat ida-
tzi nuen, eta oraindik orduan 
adierazitako iritzian jarraitzen det. 
Ala ere oraiñ Ben Bellak Boudiaf 
jauna, oposizioko gizonik ospetsue-
netakoa-giltzapean jarri du. Bildur 
ematen dit erabaki onek, izan ere 
ez det uste benetako demokrazirik 
dagonik oposiziorik gabe. Sozialista 
izan nai omen du Ben Bellak. Ez 
dago gaizki, ala ere sozialista izatea 
ta gizon bakoitzaren eskubideak 
errespetatzea asarre ez daudela de-
ritzait. 

Berago gogoratuko ditutedan 
itzetan Ben Bella Frantziaren ga-
ñean eta Europaren gañean itze-
giten ari da. Ben Bellaren itzak 
zerbait balio dute, Afrikako gizo-
nik famatuenetakoa da ta. 

Onela dio: 
"Frantziak emandako pauso ba-

tek, izen aundia ekarri dio Afrika 
osoan, U. R. S. S. eta U. S. A.'tik 
askatu naiak alegia. Bañan izen 
eta fama au oso-osoakoa izatera 
iritxi de din oraindikan beste pauso 
bat eman bearra dauka, au da, as-
katasun au atomika armen aurka 
joateko izan dedilla, bere oeik uga-
ritu bearrean". 

"Europa ez da guretzat indartsu 
izango, ekonomia, kultura ta bi el-
karte aundieganako (U. R. S. S., 
U. S. A.) erresistentziagatik baizik. 
Au da Frantziak billatu bear duan 
sistema. Onela bakarrik izango da 
indartsu bi oien artean". 

